
[#2Vugic pérballé testit t@ tetorit. A po

Pér mé shumé se njé dekadé, njé emér ka dominuar politikén serbe: Aleksandar Vugic. Njeriu qé kaloi nga nacionalisti flakté né partner té Peréndimit, pa hequr doré kurré nga lidhjet me Moskén
dhe Pekinin.

Lideri qé premtoi modernizim dhe zhvillim ekonomik, por qé sot pérballet me protestat mé té médha qé nga rrézimi i Sllobodan Milloshevicit. Tani ai ka njoftuar se do té largohet nga posti i
presidentit. Por a po largohet vértet nga pushteti, apo thjesht po ndryshon karrigen?

Vaugic hyri né politiké né viter "90, né periudhén mé té errét té Serbisé moderne. Jurist me profesion, ai u bé ministér i Informacionit né geveriné e Sllobodan Milloshevigit, pikérisht gjaté
bombardimeve té NATO-s né vitin 1999. Ishte periudha kur mediat kritike mbylleshin, gazetarét ndéshkoheshin dhe propaganda shtetérore dominonte hapésirén publike.

Pak vite mé voné, si drejtues i Partisé Radikale Serbe t& Vojisllav Sheshelit, Vugic ishte njé nga zérat mé té forté té nacionalizmit serb. Pamjet e asaj kohe e tregojné duke kénduar kéngé nacionaliste
dhe duke mbrojtur idené e “Serbisé sé Madhe”, ideologji & ushqeu luftérat e pérgjakshme té ish-Jugosllavisé. Por politika serbe do té ndryshonte. Edhe Aleksandar Vugic.

N vitin 2014 ai fiton zgjedhjet dhe béhet kryeministér. Né até kohé Serbia kishte nisur negociatat pér anétarésim né Bashkimin Evropian dhe Vugig paraqitej si reformatori i ri qé do ta gonte vendin
drejt Brukselit. Megjithaté, ai nuk hoqi doré nga partneriteti tradicional me Rusiné.

Vetém pak muaj pasi mori detyrén, né Beograd mbérriti Vladimir Putin. Presidenti rus u prit me nderime ushtarake dhe paradé madhgshtore — pamje qé déshmonin se Serbia nuk kishte ndérmend
té zgjidhte vetém njé kamp.

NE té njéjtin vit ndodhi edhe njé nga pérplasjet mé té forta diplomatike me Shqipériné. Vizita historike e kryeministrit Edi Rama né Beograd, e para e njé lideri shqiptar pas gati shtaté dekadash, u
shndérrua né debat publik pér Kosovén.

“Nuk prisja qé kryeministri Rama té provokonte duke folur pér Kosovén. Sipas Kushtetutés soné, Kosova &shté pjesé e Serbisé dhe askush nuk do ta poshtérojé Serbiné né Beograd”, tha Vugic.

Njé vit mé voné, Vucig do té pérballej me njé tjetér moment simbolik. Ai mori pjesé né ceremoniné e 20-vjetorit t& masakrés sé Srebrenicés, por ceremonia u kthye né kaos. Familjarét e viktimave
dhe té pranishmit e pritén me fishkéllima, guré dhe shishe. Vugic u detyrua té largohej me nxitim- njé kujtesé se e kaluara e tij nacionaliste vazhdonte ta ndiqte.

NE vitin 2017 ai zgjidhet president i Serbisé. Edhe pse posti konsiderchet kryesisht ceremonial, pushteti real mbeti né duart e tij. Ai eméron Ana Brnabig si kryeministren e paré grua dhe hapur
homoseksuale né historiné e Serbisé, por askush nuk kishte dyshim se vendimet vazhdonin té merreshin nga Vugic.

Ndérkohé ekonomia serbe nisi té rritej. Papunésia ra ndjeshém, ndérsa investimet e huaja u shuméfishuan. Kompani kineze blen& miniera, uzina ¢eliku dhe investuan miliarda euro né infrastrukturé.
Vugig e paraqiti kété si prové té suksesit t&é modelit té tij politik, por kritikét flisnin pér njé realitet tjetér: kapjen e institucioneve, kontrollin mbi mediat dhe dobésimin e demokracisé.

NEé fund té vitit 2018 shpérthyen protestat e para masive, ku mijéra gytetaré dolén né rrugé me sloganin “Njé nga pesé milion&”, pasi Vugic kishte deklaruar se nuk do € dorézohej edhe sikur pesé
milioné njeréz té protestonin kundér tij.

Pas pushtimit rus t& Ukrainés, Vugic u gjend pérballé dilemés mé té madhe t& karriergs sé tij. Serbia dénoi agresionin rus né OKB, por refuzoi té vendoste sanksione ndaj Moskeés. Fluturimet drejt
Rusisé vazhduan, ndérsa né rrugét e Beogradit marshonin qytetaré me flamuj rusé. Vucic vazhdoi politikén e balancimit: takonte Macronin e Scholzin, por njékohésisht priste Xi Jinpingun dhe
ruante marrédhénie té ngushta me Kremlinin.

“Serbia &shté né rrugén europiane, por déshiron té ruajé miqésiné tradicionale me Kinén dhe Federatén Ruse. Pér shumékénd ky pozicion éshté i pamundur, por ky éshté interesi yné”, u shpreh
Vugic.

NE raport me Kosovén, Vugig pranoi dialogun e ndérmjetésuar nga BE-ja dhe zhvilloi disa takime me kryeministrin Albin Kurti. Megjithaté, procesi stagnoi sepse Serbia refuzoi nénshkrimin dhe
zbatimin e pikave kyce té Marréveshjes sé Ohrit qé lidheshin me njohjen de facto.

Pérpjekjet pér normalizim morén goditjen mé té réndé pas sulmit paramilitar né Banjské té Zveganit, i marré pérsipér nga Milan Radoigic, bashképunétor i afért i Vugigit. Pavarésisht fletéarrestit té
Interpol-it dhe kérkesave té prera t& BE-sé, Vucic i ofroi Radoigicit mbrojtje nga shteti serb, duke refuzuar ta ndjeké penalisht.

Retorika e tij ndaj Kosovés u ashpérsua edhe mé tej pérmes promovimit té konceptit té "Botés Serbe"— njé rikthim i ideve té viteve '90 me ambalazh té ri. Sa heré qé pérballej me kriza t&
brendshme, Vucic pérdorte Kosovén si mjet shpérqendrimi: akuzonte Prishtinén pér "spastrim etnik" dhe ngrinte vazhdimisht gatishméring luftarake té ushtrisé né kufi.

Paralelisht me kété retoriké kércénuese, ai nisi njé armatosje masive té Serbisé me sisteme kineze, ruse dhe avioné ushtaraké francezé, duke ngjallur shqetésime serioze te fqinjét dhe Peréndimi pér
destabilizimin e rajonit.

NE& fund té vitit 2023, Vugic shpalli njé tjetér fitore zgjedhore, por menjéheré shpérthyen protesta ku opozita e akuzoi pér manipulim. Goditja mé e madhe politike erdhi né néntor t& vitit 2024, kur
shembja e strehés prej betoni né stacionin hekurudhor té Novi Sadit vrau 16 persona.

Ngjarja u bé simbol i korrupsionit shtetéror dhe mungesés sé kontrollit. Qindra mijéra serbé dolén né demonstratat mé t& médha qé nga rrézimi i Milloshevicit, ndérsa organizatat ndérkombétare
akuzuan autoritetet pér dhuné ndaj protestuesve dhe shtypje té medias.

“Ne arritém té ndryshojmé fytyrén e Serbisé, pavarésisht presioneve té vazhdueshme nga jashté dhe nga brenda”, tha Vugic.

Sot, pas mé shumé se 12 vitesh né krye té shtetit, Aleksandar Vugic thoté se do té largohet nga presidenca. Por pak besojné se ai po braktis pushtetin. Analistét presin qé ai té rikthehet né krye t&
Partisé Progresiste Serbe dhe té synojé postin e kryeministrit, duke pérséritur formulén e tij té njohur té kontrollit absolut.

Prandaj pyetja nuk &shté nése po pérfundon epoka e Vugigit, por nése Serbia &shté gati té hyjé né njé epokeé pa té.
Sepse pér mé shumé se njé dekadé, Aleksandar Vugic nuk ka qené thjesht presidenti i Serbisé. Ai ka qené veté sistemi politik serb. (A2 Televizion)

